
•	 May nakabangga ka na ba? Papaano mo kadalasang hinaharap ang mga 
ganitong kaganapan?

•	 Ikwento ang panahong napaaway ka. Anong nangyari? 
	 Papaano ito naayos?
•	 Nakapanood ka na ba ng pelikulang tungkol sa giyera o yung may mga 

mabubuting taong kinakalaban ang mga masasama? Anong pelikula ang 
paborito mo? Bakit? 

•	 Magdasal sa inyong grupo na lubusan ninyong maintindihan ang 
katotohanan na ginawa tayong matagumpay ni Jesus dahil sa Kanyang 
ginawa para sa atin at nawa’y maisabuhay ninyo ang katagumpayan na 

	 ito araw-araw.
•	 Magdasal para sa katagumpayan sa mga bahagi ng iyong buhay na 

nakakaranas ka ng pagkatalo at maniwalang malalampasan mo ito.
•	 Hilingin na bigyan ka ng pag-intindi ng Diyos sa mga kasalungatan 

na nangyayari sa iyong kumunidad, bansa, at sa iba pang mga bansa. 
Humingi rin ng grasya at pananampalataya upang patuloy kang 
manalangin para sa mga ito araw-araw.

  

notes

Karapatang Pag-aari © 2011
Pinahihintulutan ang pagkopya ng lathaing ito na galing sa Victory® para sa kagamitan ng lokal ng simbahan. 

Ito ay hindi pinagbibili.
victory.org.ph

Kalakasan
Week 6

•	 Gaano mo nauunawaan na ikaw ay may tagumpay na kay Cristo? Sa anong 
mga bahagi ng buhay mo gustong makita pa ang tagumpay na ito?

•	 Papaano mo mahaharap ang bawat araw nang may kahandaan sa 
pagsasapuso mo ng Salita ng Diyos?

•	 Anong mga salungatan o paghihirap ang nakikita mo sa iyong buhay 
ngayon (pamilya, trabaho, eskwela, atbp.)? Papaano mo 

	 ito ipinagdadasal?

•	 Papaano ka natutulungan ng iyong kaalaman na ang ating laban ay hindi 
sa laman at dugo na tumugon ng tama kapag may nakakasalungat kang 
ibang tao? Kanino ka pwedeng makipagbati ngayong linggo? 

•	 Anong mga praktikal na hakbang ang magagawa mo upang siguruhin na 
protektado ka sa espiritu?

•	 Anong mga hadlang ang mga kinakaharap mo na gusto mong matugunan 
sa panalangin? Sino ang pupwedeng magdasal kasama mo?

Whatso

Whatnow

What is the relevance of the Word to my life?

How do I apply the Word to my life?

PRAYER

CONNECT



Ang buhay ay puno ng pagsasalungat. Sa mga namumuhay ng malayo 
kay Cristo, nakikita nila ito bilang “matira ang matibay.” Sa Kanyang 
mga tagasunod naman, pagkakataon ito upang palakasin pang lalo ang 
pananampalataya nila sa Diyos. Nakakalungkot lang na hindi alam ng ibang 
mga mananampalataya ang bigat ng labang kinasasangkutan nila. Dahil sa 
kasalanan, talunan tayo sa lahat ng aspeto ng buhay ngunit ibinalik tayo sa 
katagumpayan nang inalay ni Jesus ang Kanyang buhay para sa atin. Papaano 
natin maisasakatuparan ang tagumpay na bigay ni Jesus?

•       Maging matatag sa Panginoon.
	 10At bilang pangwakas, magpakatatag kayo sa Panginoon sa 

pamamagitan ng dakila niyang kapangyarihan. . . . 12Sapagkat ang 
kalaban natin ay hindi mga tao . . .

Efeso 6:10,12
	
	 Kaya kong harapin ang kahit anong kalagayan sa pamamagitan ng tulong 

ni Cristo na nagpapatatag sa akin.
Filipos 4:13

	
	 Madalas sa hindi, ang nakikita natin sa natural ay larawan lamang ng 

nangyayari sa espiritu. Kaya nga kailangan nating maging matatag sa 
Diyos sa lagian nating pagdulog sa Kanyang grasya at kapangyarihan 
habang inaamin nating wala tayong magagawa kung wala Siya. Kapag 
nagpakumbaba tayo sa harap ng Diyos, Siya na ang lalaban para sa atin. 
Alalahanin ang panahong ang Diyos na ang lumaban para sa iyo.

	

	  

	  

•	 Maging protektado. 
	 4-5Sa halip, ang kapangyarihan ng Diyos ang aming armas . . .

2 Corinto 10:4
	
	 Sa laban natin sa espiritu, kailangan natin ng mga armas na hindi 

makamundo. Binigay na ng Diyos ang lahat ng kailangan natin sa laban. 
Inihambing ni Apostol Pablo ang mga sandatang ito sa mga gamit ng 
sundalong Roman (Efeso 6:14-17). Ang sandata naman ni Satanas ay 
kasinungalingan, pagdududa, at takot na nakakaloko at nang-aakusa. 
Nilalabanan natin ito ng Salita ng Diyos na siyang katotohanan. Papaano 
ka natulungan ng Salita ng Diyos na harapin ang mga kasinungalingan at 
pang-aakusa noon?

	

 

	  

•	 Maging mapanalangin.
	 At manalangin kayo sa lahat ng oras sa tulong ng Banal na Espiritu. 

Ipanalangin n’yo ang lahat ng dapat ipanalangin. Huwag kayong 
magpabaya; patuloy kayong manalangin lalo na para sa lahat ng 

	 mga pinabanal.
Efeso 6:18

	 . . . 17laging manalangin, 18at magpasalamat kayo kahit ano 
	 ang mangyari, dahil ito ang kalooban ng Diyos para sa inyo na 
	 mga nakay Cristo Jesus.

1 Tesalonica 5:17,18
	
	 Dapat tayong magdasal lagi upang makita natin ang mga plano ng Diyos 

para sa atin at sa simbahan na maisakatuparan sa bansang ito at sa ating 
henerasyon. Mapagmatyag at matiyaga nating ipanalangin ang mga bagay 
na maaaring humadlang sa kalooban ng Diyos. Ang pagdadasal ay hindi 
isang suhestiyon kundi isang utos sa lahat ng mga tagasunod. Binanggit 
ito ni Jesus nang tinuruan Niyang magdasal ang mga disipulo (Mateo 
6:10). Sa tingin mo, bakit mahalaga ang panalangin sa pagsasakatuparan 
ng tagumpay sa ating mga buhay? 

	

 	   

	  

8Dati, namumuhay kayo sa kadiliman, pero ngayon, naliwanagan na 
kayo dahil kayo ay nasa Panginoon na. Kaya ipakita sa pamumuhay 
n’yo na naliwanagan na kayo. 9(Sapagkat kung ang isang tao ay 
naliwanagan na, makikita sa kanya ang kabutihan, katuwiran, 
at katotohanan.)

Efeso 5:8,9

WORD

What What does the Bible say?


